
Dünya əhalisi 
artacaq və azalacaq

Dünya əhalisinin 2080-ci illərdə pik həddə ça-
tacağı gözlənilir. Bu barədə Birləşmiş Millət-
lər Təşkilatının (BMT) yeni məlumatında qeyd 
olunub. Bildirilir ki, alimlərin hesablamalarına 
görə, yalnız 10 milyard nəfərə çatdıqdan sonra, 
yəni 2084-cü ildən etibarən dünya əhalisinin 
sayı azalmağa başlayacaq.

Tədqiqatçılar bildirirlər ki, hazırda dünyada qa-
dınlar 1990-cı illə müqayisədə orta hesabla daha az 
uşaq dünyaya gətirirlər. Hər bir qadına orta hesabla 
2,2 uşaq düşür.

Buradan da belə bir nəticəyə gəlmək olar ki, do-
ğulanların sayının azalması ölümlərin sayının artma-
sı ilə müşayiət olunacaq və dünya əhalisi qocalmağa 
başlayacaq.

Xatırladaq ki, dünyanın ən sıx məskunlaşdığı iki 
regionu 2,3 milyard insanın yaşadığı Şərqi və Cə-
nub-Şərqi Asiya, eləcə də 2,1 milyard insanın yaşa-
dığı Mərkəzi-Cənubi Asiyadır.

Yenə Aranda 
yağmursuz, dağlarda 
yağıș, duman və külək

Lakin gündüz ayrı-ayrı yerlərdə arabir yağış ya-
ğacağı,  yarımadanın bəzi yerlərində qısa müddətə 
intensivləşəcəyi, şimşək çaxacağı ehtimalı var. Müla-
yim şimal-qərb küləyi əsəcək.  Gecə 21-26�, gündüz 
31-36� isti olacaq. Atmosfer təzyiqi normadan aşağı 
�55 mm civə sütunu, nisbi rütubət gecə 60-65, gün-
düz 45-50  faiz  olacaq. Abşeron çimərliklərində göz-
lənilən dəniz suyunun temperaturu: Şimal çimərliklə-
rində: (Sumqayıt, Novxanı, Pirşağı, Nardaran, Bilgəh, 
=aqulba) 26-2�� isti, Cənub çimərliklərində: (Türkan, 
Hövsan, Sahil, Şıx) 2�-2�� isti olacaq. Azərbaycanın 
rayonlarında əksər rayonlarda əsasən yağmursuz 
keçəcək. Lakin bəzi dağlıq və dağətəyi rayonlarda 
arabir yağış yağacağı gözlənilir. Ayrı-ayrı yerlərdə qı-
samüddətli leysan xarakterli olacağı, şimşək çaxaca-
ğı, dolu düşəcəyi ehtimalı var. Gecə və səhər arabir 
duman olacaq. Mülayim şərq küləyi bəzi yerlərdə ara-
bir güclənəcək. Havanın temperaturu gecə 22-2��, 
gündüz 35-3��, bəzi yerlərdə 40�, dağlarda gecə 11-
16�, gündüz 20-25� isti olacaq.

Ədəbiyyatşünasın ömür hesabatı

Dünən Nizami Gəncəvi adına Milli Azər-
baycan Ədəbiyyatı Muzeyində komparati-
vastika və bədii tərcümə şöbəsinin müdiri, 
professor Şəfəq Əlibəylinin 75 illik yubileyi 
keçirilib.

Mərasimdə muzeyin direktoru, akademik Ra-
fael Hüseynov Şəfəq Əlibəylinin elmi və pedaqoji 
fəaliyyətindən danışıb. Akademik bildirib ki, şair 
Ənvər Əlibəylinin ailəsində dünyaya göz açan 
Şəfəq Əlibəyli Azərbaycan Dövlət 8niversiteti-
nin Şərqşünaslıq fakültəsini bitirib. 19�5-ci ildə 
filologiya elmləri namizədi, 2010-cu ildə filologiya 

elmləri doktoru elmi dərəcəsini alıb. Şəfəq Əlibəyli 
dilçilik üslubiyyatı, leksikologiya və leksikoqrafiya 
sahəsində farsdilli mənbələr əsasında tədqiqatlar 
aparıb. Onun elmi məqalələri ölkəmizdə və xa-
ricdə elmi ictimaiyyət tərəfindən maraqla qarşıla-
nıb. Alim iki monoqrafiya və bir lüğətin müəllifidir: 
“Fars dilində antonimlər” (rus dilində), “Füzulinin 
farsca divanı: linqvo-poetik özəlliklər”, “Farsca-rus-
ca-azərbaycanca müxtəsər lüğət”. Bundan əlavə, 
Şəfəq Əlibəylinin “Foruğ Fərruxzad. Şeirlər”, “Əmir 
Xosrov Dəhləvi. Qəzəllər və tapmacalar”, “Həbibul-
la Sənayi Puya. Rübailər” və digər tərcümələri var.

Şəfəq Əlibəyli 2021-ci ildə Azərbaycanda 
muzey işinin inkişafı və mədəni irsin təbliğində 

səmərəli fəaliyyətlərinə görə III dərəcəli “Əmək” 
ordeni ilə təltif edilib.

Toplantı Şəfəq Əlibəylinin qələm dostlarının, 
həmkarlarının yubilyar haqqında çıxışları ilə da-
vam edib. Akademik Möhsün Nağısoylu, filologiya 
elmləri doktoru, professor Mehdi Kazımov, dosent 
Tofiq Cahangirov, professor Raqub Kərimov, Bakı 
Dövlət 8niversitetinin dosentləri Əsmətxanım 
Məmmədova, Nüşabə Əlizadə, filologiya üzrə fəl-
səfə doktoru Laura Orucova və başqaları yubilyarı 
təbrik etdilər, ona yeni uğurlar arzuladılar.

“Xalq qəzeti”nin baş redaktoru Əflatun Amaşov və  
redaksiyanın  kollektivi tanınmış jurnalist 

vəfatından kədərləndiklərini bildirir və mərhumun ailəsinə  

dərin hüznlə başsağlığı verirlər.

